	ՀԻՄՆԱՎՈՐՈՒՄ
Հայաստանի Հանրապետության կառավարության 2018 թվականի դեկտեմբերի 27-ի                N 1515-Ն որոշման մեջ փոփոխություններ ու լրացումներ մասին Կառավարության որոշման նախագծի

	1.
	Ընթացիկ իրավիճակը և իրավական ակտի ընդունման անհրաժեշտությունը

	
	           Հայաստանի Հանրապետության կառավարության 2018 թվականի դեկտեմբերի 27-ի Հայաստանի Հանրապետության 2019 թվականի պետական բյուջեի կատարումն ապահովող միջոցառումների մասին» N 1515-Ն որոշման մեջ տեխնիկական և ծրագրային թերությունների պատճառով Արտակարգ  իրավիճակների նախարարության որոշ ծրագրերը ըստ բյուջետային հատկացումների գլխավոր և ստորադաս կարգադրիչների կատարողների ճիշտ չեն ներառվել  համապատասխան հավելվածներում՝ NN 3, 4, և 11.1.23 (ՀՀ 2019 թվականի պետական բյուջեի ծախսերի եռամսյակային (աճողական) համամասնություններն` ըստ բյուջետային հատկացումների գլխավոր կարգադրիչների, ծրագրերի, միջոցառումների, միջոցառումները կատարող հանրային իշխանության մարմինների և ծախսերի տնտեսագիտական դասակարգման տարրերի և պետական բյուջեի ելքային ծրագրերի և միջոցառումների գծով արդյունքային (կատարողական) ցուցանիշների եռամսյակային (աճողական) համամասնությունները՝ ըստ կատարող հանրային իշխանության մարմինների): Սույն որոշման նախագծով առաջարկվում է կատարել փոփոխություններ և լրացումներ՝ համապատասխան հավելվածներում ճշգրտումներ կատարելու համար:

	2.
	Կարգավորման նպատակը և բնույթը և ակնկալվող արդյունքը

	
	Ներկայացվող նախագծի նպատակը վերոնշյալ որոշման մեջ բյուջետային հատկացումների գլխավոր և ստորադաս կարգադրիչների կատարողների ճշգրտումն է:

	3.
	Նախագծի մշակման գործընթացում ներգրավված ինստիտուտները և անձինք

	
	Արտակարգ իրավիճակների նախարարություն:

	ՏԵՂԵԿԱՆՔ
Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին

	
	Սույն նախագծի ընդունումը ՀՀ այլ իրավական ակտերում փոփոխություններ և լրացումներ կատարելու անհրաժեշտություն չի առաջացնում:

	ՏԵՂԵԿԱՆՔ
Պետական բյուջեում կամ տեղական ինքնակառավարման մարմինների բյուջեների վրա ազդեցության 

	Սույն նախագծի ընդունմամբ Հայաստանի Հանրապետության 2019 թվականի պետական բյուջեում ծախս չի առաջանում: 

